
USAID-i nënshkruan aleancë publiko-private me Maqedonia 2025 
 
UASHINGTON – Agjencia e Shteteve të Bashkuara për zhvillim ndërkombëtar (USAID) njofton partneritetin 
e ri me Maqedonia 2025 për të përforcuar konkurrencën e industrive kyçe në Maqedoni, për të mbështetur 
turizmin e qëndrueshëm, zhvillimin e fuqisë punuese, nxitjen e sipërmarrësisë dhe përforcimin e klimës 
afariste dhe atë investuese.  

Maqedonia 2025 është një organizatë amerikane e pavarur, jopolitike dhe  pa qëllim fitimi e themeluar në v. 
2006 për të pozicionuar Maqedoninë si një destinacion të preferuar për investime të huaja direkte; 
promovim të qeverisjes në mënyrë transparente dhe praktikat e korporatave; krijimin e një klime të lulëzuar 
për sipërmarrësi; rrënjosje të një qëndrimi të ri drejt konkurrencës; dhe bërjen e Maqedonisë portë drejt 
tregjeve rajonale dhe ndërkombëtare. Organizata kërkon që të mobilizojë resurset e Diasporës së 
Maqedonisë nga ShBA dhe Kanada dhe është e udhëhequr nga një grup thelbësor i maqedonasve të 
përkushtuar dhe të suksesshëm.  

Administratorja e USAID-it, Henrieta H. For, ka sfiduar USAID-in për të trefishuar vlerën e resurseve të 
huazuara në partneritet gjatë dy viteve të ardhshme përmes Global Development Alliance (Aleanca për 
zhvillim global), një nismë e fundit e USAID-it dhe model i biznesit për të zgjeruar aleancat publiko-private 
dhe për të punuar nga më afër me sektorët privat dhe pa qëllime fitimi. “Partneriteti si ai të cilin po 
realizojmë sot me Maqedonia 2025 është një hap i madh para drejt arritjes së këtij qëllimi, dhe përmes 
angazhimit të aktorëve të rinj të fuqishëm siç është bashkësia afariste dhe ajo e diasporës, ne jemi të 
emocionuar për sjelljen e projekteve dhe shërbimeve të reja për qytetarët e Maqedonisë,” tha Tomas 
Meford, Zëvendës ndihmës administratori i USAID-it për Evropë dhe Evroazi.  

"Ne jemi shumë të falënderuar për përkushtimin dhe historikun e suksesshëm të arritjeve të USAID-it në 
Maqedoni. Sot, jemi të kënaqur që formalizojmë këtë partneritet. Së bashku nisemi për një udhëtim i cili do 
të çojë kah aktivitetet novatore të cilat kanë për qëllim të krijojnë dhe zgjerojnë tregjet e reja për investim të 
shtuar dhe zhvillim afarist,” tha Majk Zafirovski, Anëtar i Bordit të Maqedonia 2025. “Kjo aleancë është një 
shembull i shkëlqyer për atë se si sektori publik dhe privat mund të bashkohen për të prodhuar ndryshime 
pozitive,” shtoi Dejan Kostovski, Drejtor Ekzekutiv për Maqedonia 2025.  

Për më shumë informata rreth USAID vizitoni www.usaid.gov/.  
 
Populli amerikan, përmes Agjencisë së Shteteve të Bashkuara për zhvillim ndërkombëtar, ka siguruar 
ndohmë ekonomike dhe humanitare botërore për afro 50 vjet.  

